
ítrótturfótbóltur

dystinum reisti týska liðið 
seg ímóti Eysturríki við ein­
um 3-2 sigri.

Í 1936 ætlaði táverandi 
Nazitýskland at vinna gull á 
teimum olympisku summar­
leikunum á heimavølli í 
Berlin, men hetta forpurraðu 

norðmenn ógvuliga óvæntað 
við at vinna ein minniligan 
2-0 sigur á týskarum í fjórð­
ingsfinaluni. Noreg vann 
bronsu á leikunum, sum er 
besta norska úrslitið nakran­
tíð í mansfótbólti. Undir kríg­
num spældi Nazitýskland 

vinardystir ímóti Svøríki, 
Danmark og Kroatia. Hetta 
gjørdu týskarar heilt fram til 
1943. Hetta eru fótbóltssam­
bondini í Svøríki, Danmark 
og Kroatia sloppin at hoyra 
nógv fyri síðani. 

Søgan gekk í tveimum
Í 1949 vóru tveir týskir 
statir settir á stovn í Evropa, 
Vesturtýskland (Bundes­
repuplik Deutchland) og 
Eysturtýskland. Eysturtýsk­
land, eisini kent sum DDR 
(Deutche Demokratische 

Repuplik) hevði eitt fótbólts­
landslið fram til 1990.

Tá týsku londini vóru 
sameind, var tað eysturtýska 
fótbóltssambandið lagt 
undir DFB, sum eisini varð 
fótbóltssambandið hjá 
Vesturtýsklandi, árini 1949-

1990, tá týska landsliðssøgan 
gekk í tveimum. DDR gjørdi 
nógvar skreytir í mongum 
ítróttargreinum. Hetta hendi 
gjøgnum harða og miðvísa 
venjing, og ein harðan lívsstíl, 
men tíverri eisini gjøgnum 
grova doping, sum skuldi 
tryggja tí kommunistiska 
fedralandinum gull og 
heiður.

Í EM og HM søguni 
eydnaðist tað bara DDR at 
spæla seg til eitt endaspæl, 
og tað var av øllum HM-
endaspælið, sum var leikt 
í Vesturtýskalandi í 1974. 
Týsku landsliðini endaðu í 
sama bólki í grundspælinum. 
Tað ótrúliga hendi, at DDR 
vann 1-0 á Vesturtýsklandi 
við einum minniligum máli 
hjá Jürgen Sparwasser. Hetta 
varð á tí kenda leikvøllinum, 
Volksparkstadion í Hamburg. 
Vesturtýska liðið vann seg 
kortini víðari, og vann seinni 
HM-finaluna ímóti Hollandi. 
DDR gjørdi tó skreytir í tí 
olympisku fótbóltskapp­
ingini, sum tá á døgum bert 
var fyri amatørar, sum mong 
mettu gav kommunistu 
eystanlondunum ein fyri­
mun.

DDR vann bronsu í OL-
endaspælinum í Tokyo í 1964, 
og liðið vann eisini bronsu á 
summarleikunum í München 
í Vesturtýsklandi í 1972. Í 

1982
Franz Beckenbauer 

og Günther Netzer við 
EM-steypinum í 1982

1980
Týsku EM-vinnararnir í 1980 við m.ø. Karl Heinz Rummenigge, Bernd Schuster og Toni Schumacher á liðnum

